
A.L. 462 tal-2014

ATT DWAR IT-TAXXA FUQ L-INCOME
(KAP. 123)

Regoli tal-2014 li jemendaw ir-Regoli dwar Impjiegi Kwalifikanti 
fl-Innovazzjoni u fil-Kreatività (Taxxa Personali)

BIS-SAĦĦA tas-setgħat mogħtija bl-artikoli 14(2) u 96 tal-Att
dwar it-Taxxa fuq l-Income, il-Ministru tal-Finanzi, wara
konsultazzjoni mal-Korporazzjoni dwar l-Intrapriża ta’ Malta,
għamel dawn ir-regoli li ġejjin:-

Titolu.

L.S. 123.87

1. It-titolu ta’ dawn ir-regoli huwa r-Regoli tal-2014 li
jemendaw ir-Regoli dwar Impjiegi Kwalifikanti fl-Innovazzjoni u fil-
Kreatività (Taxxa Personali), u dawn ir-regoli għandhom jinqraw u
jinfthemu ħaġa waħda mar-Regoli dwar Impjiegi Kwalifikanti fl-
Innovazzjoni u fil-Kreatività (Taxxa Personali), hawnhekk iżjed ’il
quddiem imsejħa "ir-regoli prinċipali".

Temenda r-
regola 2 tar-
regoli prinċipali.

2. Is-subregola (1) tar-regola 2 tar-regoli prinċipali għandha
tiġi emendata kif ġej:

(a) it-tifsira "esperjenza rilevanti" għandha tiġi
sostitwita bit-tifsira ġdida li ġejja:

" "esperjenza rilevanti" tfisser tal-anqas tliet snin
ta’ esperjenza fi rwol komparabbli għal dak ta’ kariga
eliġibbli kif jista’ jiġi aktar imfisser f’dokument ta’ linji
gwida maħruġ mill-Korporazzjoni;";

(b) it-tifsira "kariga eliġibbli" għandha tiġi sostitwita
bit-tifsira ġdida li ġejja:

" "kariga eliġibbli" tfisser impjieg fi rwol
direttament involut f’riċerka industrijali, żvilupp
sperimentali, żvilupp ta’ prodotti, disinni għall-prodotti,
innovazzjoni tal-prodott jew tal-proċess jew maniġment
superjuri kif jista’ jiġi aktar imfisser f’dokument ta’ linji
gwida maħruġ mill-Korporazzjoni u kif verifikat mill-
Korporazzjoni;"; u

(ċ) it-tifsira "kwalifika" għandha tiġi sostitwita bit-
tifsira ġdida li ġejja:

Temenda r-
regola 3 tar-
regoli prinċipali.

3. Ir-regola 3 tar-regoli prinċipali għandha tiġi emendata kif
ġej:

(a) fis-subregola (1) tagħha, minflok il-kliem
"f’emolumenti minn kariga eliġibbli:" għandhom jidħlu l-kliem
"f’emolumenti minn kariga eliġibbli." u l-proviso minnufih
wara għandu jiġi mħassar; u

(b) is-subregola (3) tagħha għandha tiġi mħassra.

Temenda r-
regola 5 tar-
regoli prinċipali.

4. Is-subregola (1) tar-regola 5 tar-regoli prinċipali għandha
tiġi emendata kif ġej:

(a) l-ewwel proviso tagħha għandu jiġi mħassar;

(b) fit-tieni proviso tagħha, minflok il-kliem "Iżda
wkoll, li kellu l-income minn kuntratt kwalifikanti ta’ impjieg"
għandhom jidħlu l-kliem "Iżda li kellu l-income minn kuntratt
kwalifikanti ta’ impjieg"; u

(ċ) fit-tielet proviso tagħha, minflok il-kliem "Iżda
wkoll ir-rata ta’ 15% għandha tapplika" għandhom jidħlu l-
kliem "Iżda wkoll ir-rata ta’ 15% għandha tapplika".

Temenda r-
regola 6 tar-
regoli prinċipali.

5. Ir-regola 6 tar-regoli prinċipali għandha tiġi emendata kif
ġej:

(a) fis-subregola (1) tagħha, il-kliem "dwar ċittadini
taż-ŻEE jew Żvizzeri" għandhom jiġu mħassra;

(b) il-proviso tas-subregola (1) tagħha, għandu jiġi
sostitwit bil-proviso ġdid li ġej:

"Iżda l-Korporazzjoni tista’ testendi l-għażla
b’sena għal kull persuna li l-impjieg tagħha jibda wara l-31
ta’ Awwissu ta’ sena partikolari.";

(ċ) is-subregola (2) tagħha għandha tiġi mħassra;

Kap. 451.

" "kwalifika" tfisser kwalifika maħruġa
minn istituzzjoni edukattiva li tiċċertifika t-
temm b’suċċess ta’ studji li jsiru wara li
wieħed ikun ħa l-grad u kif rikonoxxuta miċ-
Ċentru Malti għar-Rikonoxximent ta’
Kwalifiki u ta’ Informazzjoni kif stabbilit bl-
artikolu 6 tal-Att dwar ir-Rikonoxximent
Reċiproku ta’ Kwalifiki.".

B 4969

(d) is-subregola (3) tagħha għandha tiġi enumerta mill-
ġdid bħala s-subregola (2); u

(e) is-subregola (4) tagħha għandha tiġi mħassra.

Tħassar ir-
regola13 tar-
regoli prinċipali.

6. Ir-regola 13 tar-regoli prinċipali għandha tiġi mħassra.

Tħassar l-iSkeda 
li tinsab mar-
regoli prinċipali.

7. L-iSkeda li tinsab mar-regoli prinċipali għandha tiġi
mħassra.

